



	
	


	
	

	পাতা:মানিক বন্দ্যোপাধ্যায় রচনাসমগ্র পঞ্চম খণ্ড.pdf/১২৪

	
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
মানিক রচনাসমগ্ৰ
সবাই যদি তোমার মতো পাওনা মিটিয়ে দিত, তবে ভাবনা কি ছিল। ছোটােবাবু দুটাে কথা বললেন, অমনি তোমার মন ঘুরে গেল কাদের মিঞা ? ছোটােবাবু ঠিক কথা বলছেন। জীবন ভোর যাদের কথা শুনে কাটল, আজ তাদের কথা হল বেঠিক। নিজের কাজ বাগাতে ছোটােবাবু যা বোঝালেন তাই হল ঠিক । ছোটােবাবুর কথা আমারও মনে লেগেছে বাপজান। চুপ থােক। ও সব ছেলেমানুষি কথা তোর মতো ছেলেমানুষের মনেই লাগে। কাদের যাক বা না যাক, আমি যাব ছোটােবাবু আজিজকে নিয়ে। তিন তিনটে জোয়ান ছেলেকে আল্লা ডেকে নিয়েছেন, আমার আর কেউ নাই। একটা ছেলে যদি তিনি রেয়াত করেছেন, এই বিপদের মধ্যে ওকে আমি রাখব না। যেখানে যাবে সেখানে বিপদ নেই। আমিবুদ্দীন ? বিপদ তো চারিদিকে ছোটােবাবু। এখানের চেয়ে সেখানে তবু বিপদ কম। চল আজিজ, আমরা যাই। তুমি আগাও বাপজান, আমি আসছি। ছোটােবাবুর সঙ্গে দুটাে কথা কয়ে যাই। ছোটােবাবুর সঙ্গে তোর কীসের কথা ? চটপট সব সেরে নিয়ে যেতে হবে না ? কত পথ হাঁটতে হবে খেয়াল আছে ? যেতে মন চায় না বাপজান। এক কাজ করা যাক। আজি না গিয়ে দুদিন বাদে
যাব। ছোটােবাবু তোর মাথাও বিগড়ে দিয়েছে ? চল, চল শিগগির চল এখান থেকে। রসূলদের খবরটা জেনে আসি।
অ্যামিসুদ্দীনকে কথা বলবার অবকাশ না দিয়ে দীর্ঘ পদক্ষেপে চলে গেল ।
আরো আজিজ। কোথা যাস ? বাদ মতলব করবি তো মেরে তোকে লাশ বানিয়ে দেব। ফিরে আয়। ফিরে আয় বলছি ! নাঃ, ছোড়া পালিয়ে গেল। সারাদিন হয়তো ঘরে ফিরবে না। আজ আর যাওয়া হবে না। আপনি যত নষ্টের গোড়া ছোটোবাবু। আঃ ! কী বলো মিঞা ? বলব না ? ছেলেটার মাথা খারাপ করে দিলেন ! নিজের কাজ নাই, পেছনে লেগেছেন
আমাদের।
আমি বুদ্দীন দ্রুতপদে আজিজের উদ্দেশ্যে চলে গেল । ছেলে ছেলে করে লোকটা পাগল ছোটােবাবু। জোয়ান জোয়ান তিনটে ছেলে মরে গেল, শেষ বয়সের এই ছেলেটাকে নিয়ে কী করবে ভেবে পায় না। ওরকম হয়। কাদের, স্নেহে অনেক সময় মানুষ অন্ধ হয়ে যায়। ওর ভয় দেখে আরও ভয় পেয়ে গিয়েছিলাম ছোটােবাবু। আপনার সঙ্গে দেখা হয়ে ভালেই হল। আমাদের পাড়ায় আসবেন নাকি ? তুমি যাও, আমরা আসছি। ছালাম, ছোটােবাবু। আল্লা, আল্লা ! কি দুর্দিন, কি দুর্দিন !
�r exଙ୍କ ମୃତ୍ୟୁ । আমি জানতাম মধু। আমি জানতাম, দাদার জন্য এ কাণ্ড হবে। যারা কোনোমতে বুক
বেঁধে ছিল, তারা ভয় পেয়ে পালাতে আরম্ভ করবে। দাদার হাতে পায়ে ধরতে শুধু বাকি রেখেছি।

		 এই পাতা শেষ সম্পাদিত হয়েছে ১৮:৫৮টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

